
				JUSTIZIA ADMINISTRAZIOA

				AZPEITIKO LEHEN AUZIALDIKO ETA INSTRUKZIOKO 2 ZENBAKIKO ZUZENEKO LAGUNTZA EMATEKO UNITATE PROZESALA

				3765

				EDIKTUA, jabariaren inskripzioa baliogabetzeari buruzko 146/2017 prozedura arruntaren ondoriozkoa.

				JAKINARAZPEN-ZEDULA

				Azpeitiko (Gipuzkoa) Lehen Auzialdiko 2 zenbakiko Epaitegian 146/2017 prozedura arrunta bideratu da, Jose Francisco Joaristi Astiazaran jaunak eskatuta, honako jaun-andre hauen aurka: Maria Carmen Alberdi Bicarregui, Iñaki Alegria Alberdi, Rafael Alegria Alberdi, Begoña Alegria Alberdi, Maria Beatriz Alegria Alberdi, Maria Teresa Alegria Alberdi, Koldo Miren Alegria Alberdi, Roman Alberdi Zubillagaren jaraunspena eta Juana Alberdi Zubillagaren jaraunspena. Prozedura horretan, epaia eman da; hona hemen idazpurua eta epaitza, kopiatuta:

				74/2018 EPAIA

				Epailea: Maria De Blas Piñeiro andrea.

				Lekua: Azpeitia (Gipuzkoa).

				Eguna: bi mila eta hamazortziko ekainaren laua.

				 

				Alderdi demandatzailea: Jose Francisco Joaristi Astiazaran jauna.

				Abokatua.

				Prokuradorea: Angel Maria Echaniz Aizpuru.

				 

				Alderdi demandatua: Maria Carmen Alberdi Bicarregui, Iñaki Alegria Alberdi, Rafael Alegria Alberdi, Begoña Alegria Alberdi, Maria Beatriz Alegria Alberdi, Maria Teresa Alegria Alberdi, Koldo Miren Alegria Alberdi, Roman Alberdi Zubillagaren jaraunspena eta Juana Alberdi Zubillagaren jaraunspena.

				Abokatua.

				Prokuradorea.

				 

				Judizioaren gaia: jabariaren inskripzioa baliogabetzeko judizio arrunteko demanda.

				EPAITZA

				Osorik baiesten dut Echaniz prokuradoreak Jose Francisco Joaristi Astiazaran jaunaren izenean eta hura ordezkatuz aurkeztu duen demanda.

				● José Francisco Joaristi Astiazaran «Herbal» izeneko finkaren jabea da (Goena-azpia, Oñaz-mendi auzoa, Azpeitia). Hemeretzi area eta bederatzi zentiarea neurtzen du. Mugak: iparrean, Landeta-echeverri baserriaren lursaila; hegoan, Teodosio Santillana Ayalaren lursaila; ekialdean, Goico-Saleche baserria; eta mendebaldean, Juan Aranguren Bastidaren lursail bereizia. Hala agertzen da Donostian 1983ko ekainaren 30ean emandako eskrituran; Juan Palacio Calvo notarioak ordezko gisa jardunez egiletsi zuen agiria, eta José María Segura Zurbanoren protokolorako (protokolo-zenbakia: 2829).

				● Azpeitiko Jabetza Erregistroan dagoen jabari baten inskripzioa baliogabea dela deklaratzea. Jabari hori 5087 zenbakidun erregistro-finka da, eta haren inskripzioa honako jaun-andre hauen aldekoa da: Román Alberdi Zubillaga, Juana Alberdi Zubillaga, Maria Carmen Alberdi Bicarregui, Maria Beatriz Alegría Alberdi, Iñaki Alegría Alberdi, Rafael Alegría Alberdi, Maria Teresa Alegría Alberdi, Begoña Alegría Alberdi eta Koldo Miren Alegría Alberdi.

				● 5087 zenbakidun finkaren gaineko jabari-eskubidea José Francisco Joaristiren alde inskribatzea Azpeitiko Jabetza Erregistroan, finkaren bereiztea inskribatu ondoren.

				Demandatuari ezartzen dizkiot prozesuan sortutako kostuak.

				Aurkaratzeko modua: apelazio-errekurtsoa, Gipuzkoako Probintzia Auzitegian (PZLb, 455. artikulua). Errekurtsoa egiteko, idazkia aurkeztu behar da epaitegi honetan, hogei egun balioduneko epean, jakinarazpena egin eta biharamunetik aurrera. Idazki horretan, bestalde, hauek adieraziko dira: aurkaratzea zein alegaziotan oinarritzen den eta apelatutako ebazpena eta aurkaratutako erabakiak zein diren (PZLb, 458.2 artikulua).

				Errekurtsoa jarri ahal izateko, 50 euroko gordailua eratu beharko da, eta, baldintza hori bete ezean, ez da hura izapidetzea onartuko. Gordailua egiteko, epaitegi honek Banco Santanderren duen Gordailu eta Kontsignazio Kontuan (1832 0000 04 0146 17) kontsignatu beharko da zenbateko hori. Ordainagiriaren kontzeptua idazteko hutsunean, «Errekurtsoa» dela adierazi beharko da (kodea: 02-Berrikuspena). Kontsignazioa egiaztatu beharko da errekurtsoa aurkeztean (BJLOren 15. xedapen gehigarria).

				Errekurtsoa jartzeko, gordailua eratzetik salbuetsita daude aipatutako xedapenaren 5. paragrafoan aipatzen direnak, eta doako laguntza juridikorako eskubidea aitortua dutenak».

				Eta epai honen bidez erabaki, agindu eta sinatzen dut.

				Eta Rafael Alegria Alberdi demandatuari behar bezala jakinarazteko, eman eta sinatzen dut ediktu hau, Azpeitian (Gipuzkoa), bi mila eta hamazortziko ekainaren seian.

				JUSTIZIA ADMINISTRAZIOAREN LETRADUA.

